DNEVNIK RIBOLOVA
Ako ste (najzad) riješili da počnete da varaličarite smuđa, pa dobrodošli! Ukratko bi vam prezentirao jedan savjet kako da sa vremenom upoznate navike smuđa na lokacijama na kojim namjeravate da ga lovite, a upoznavanje navika smuđa dovodi do konstantnih ulova. Prvo i osnovno nekih striktnih pravila i zakona NEMA! Svaka voda je priča za sebe. Smuđ mora da jede da bi preživio, a pošto jede, onda je definitivno i “uhvatljiv”. Naše je da provalimo samo ona tri magična pitanja: 

1. GDJE? 
2. KAD?
3. KAKO?

Zato da bi postali uspješni smuđolovac morate da imate puno strpljenja i volje. Ako imate nekog prijatelja koji će Vam bar malo toga u početku varaličarenja smuđa pokazati na licu mjesta utoliko bolje, ako nemate, morate sami. Polako i strpljivo. Niko nikad nije brzo postao majstor u smuđarenju, majstorstvo se stiče godinama upornog rada (špinanja). I budite spremni na veliki broj izlazaka bez ulovljenog smuđa. Bar u početku. 

Osnovna stvar koju treba što prije da počnete da radite je da redovito vodite dnevnik ribolova u koji ćete zapisivati važne podatke koji vas prate u ribolovu. Velika većina ovih podataka će nam jednom u budućnosti mnogo značiti, jer se smuđ, kao i sve ribe, isto ponaša pri istim situacijama.

U dnevnik bi bilo poželjno zapisivati slijedeće stavke:

- Datum izlaska
- Mjesto ribolova
- Vrijeme ribolova
- Vremenski uslovi
- Vodostaj, tendencija i temperatura vode
- Mjesečeva mjena
- Ostvaren / neostvaren ulov
- Točna dužina i težina ulova
- Varalica na koju je ostvaren ulov
- Ostala zapažanja koja su uočena u ribolovu

Datum izlaska
Pri izlascima u određeno doba godine lako se možete podsjetiti gdje ste špinali u isto vrijeme tokom posljednjih godina.

Mjesto ribolova
Pri planiranju izlaska na određeno mjesto, lako se možete podsjetiti što se dešavalo ili nije se dešavalo na konkretnom mjestu tokom posljednjih godina u to doba godine.

Vrijeme ribolova
Smuđ se hrani na određenim mjestima u određeno vrijeme i to sve u zavisnosti od doba godine. Zato je poželjno da se piše i vrijeme od - do ribolova jer nam taj podatak može zatrebati.

Vremenski uslovi
Vremenski uslovi tipa: temperatura, vjetar (pravac i brzina), padaline i možda najvažnije – atmosferski tlak i tendencija tlaka (da li je stabilan, u opadanju ili u porastu) - veoma znacajni pokazatelji koje treba znati pri planiranju izlaska. Smuđ ce se različito ponašati na istom mjestu pri različitim vremenskim uslovima! Ovaj podatak nam pomaže da znamo kako da lovimo, ako (relativno) znamo gdje će smuđ biti. 

Vodostaj, tendencija, providnost i temperatura vode
Veoma bitan faktor za mjesto ribolova. Smuđ će se uvijek nalaziti na istim / sličnim mjestima pri sličnom vodostaju, tendenciji i temperaturi! Providnost vode isto ima veliki utjecaj na mjesto na kom ce smuđ boraviti, ali još veći utjecaj ima na izbor boje varalice.

Mesečeva mjena
Mjesečeve mjene imaju isto veliku ulogu u aktivnosti smuđa i isto mogu određeni zaključci da se izvuku. Posebno treba obratiti pažnju na doba punog mjeseca i doba mladog mjeseca. Pogotovo ako se može loviti noću. I još nešto ako ste u mogućnosti, zapišite vrijeme izlaska i zalaska mjeseca. Može da bude interesantno u usporedbi sa vremenom ulova.

Ostvaren / neostvaren ulov
Ukoliko je ostvaren ulov, upisati i vrijeme ulova i dužinu i težinu ribe. Ili ako je uhvaćeno više riba, može se upisati prvo i posljednje vrijeme ulova. Time smo obuhvatili “cug” kad se smuđ hranio. Obavezno zapišite i dane kad nije bilo ulova. Isto važna stavka. Treba znati u kakvim uslovima NE ići na određeno mjesto ili u određeno vrijeme.

Varalica na koju je ostvaren ulov
Zapisati vrstu varalice, dužinu i boju kojom je ostvaren ulov. Varalice sličnih performansi će uvijek davati ribu u istim situacijama. Da bi smo se opredjelili bez gubitka previše vremena za pravu varalicu i pravu boju iste, moramo već kod kuće znati bar 3-4 favorita za ribolov smuđa, a na licu mjesta se odlučiti za pravu na osnovu zatečenih uslova. Ovim ćete definitivno zaključiti koje su varalice lovne na vašim terenima, a koje nisu.

Ostala zapažanja koja su uočena na ribolovu
Gledajte što drugi rade. Kako i na koje varalice drugi ribolovci love. Ako ulove nekog smuđa, zabilježite si to! Treba se malko učiti i na iskustvima drugih! Napišite i način na koji ste vodili varalicu na koju ste ostvarili ulov. Ne daju sve varalice ribu na isti način vođenja. Ovim upoznajete varalice koje imate. Još dolazite do zaključka koje su varalice na koji način vođene su produktivnije u zavisnosti od doba godine. Zapišite još sve što se dešavalo zanimljivo (i dobre i loše stvari) a ima veze sa ribolovom, što će Vam možda jednog dana trebati da se podsjetite.

Dnevnik ribolova će Vam mnogo pomoći ako imate puno izlazaka na godišnjem nivou. Za 20-ak izlazaka godišnje dnevnik vam neće značiti apsolutno ništa. Pod puno izlazaka smatram otprilike 100 i više. To znači da bar vikendom idete u ribolov. Što češće to bolje!

Vremenom, poslije nekoliko godina dolazi se do prilično zanimljivih “poklapanja” situacija. Pa se neka neproduktivna mjesta jednostavno izbacuju ili su produktivna samo u određenim uslovima, pa se tada forsiraju i još bolje upoznaju. Vrijeme koje je potrebno da se provede u ribolovu da bi se ostvario ulov značajno ce se smanjiti. To jednom špineru koji nema puno vremena za ribolov zbog redovnih poslovnih i obiteljskih obaveza može puno da znači. Steći ćete dovoljno iskustva da ukoliko uhvatite sat-dva slobodnog vremena za ribolov nemate mnogo razmišljanja o mjestu odlaska. Ide se na najbliže mjesto koje po trenutnim uslovima može dati lijep ulov. Ništa ljepše nego da poslije napornog radnog dana u sumrak odete u ribolov i obraduje Vas jedan lijep smuđ! I još na vrijeme dođete kući da možete biti sa obitelji. Tada su svi sretni.

Neke od gore navedenih faktora koje treba zapisivati, ćete (kao što sam i ja) s vremenom izbaciti iz dnevnika, kao nebitne jer na vodi na kojoj lovite nemaju značaj ili ste ih već zapamtili i nema potrebe da se više zapisuju, samo se informirate o istim prije odlaska u ribolov. 

S vremena na vrijeme uzmite i čitajte Vaš dnevnik, neka vam on služi umjesto časopisa za Vaše informiranje o ribolovu. Da bi dnevnik počeo da bude “isplativ” i da iz njega može nešto konkretnije da se izvuče mora da se vodi bar nekoliko godina, a što duže, sa što više informacija, mnoge stvari će Vam biti sve jasnije i jasnije. Prije toga samo orijentaciono može neki podatak iz njega da se izvuće. Poslije desetak godina može ciljno da se u određeno doba godine, na određenom mjestu, sa određenom varalicom traži smuđ, sa sigurnošću od skoro 100% da će se bar jedan uloviti! Samo je pitanje koje ce veličine da bude. Sa još dužim iskustvom, može se doćji i do podataka u koje doba godine na kom mestu može da se očekuje veliki smuđ, a na kom mjestu je mali smuđ, na koju varalicu dolaze krupniji, na koje varalice dolaze sitniji itd itd.


Sa druge strane statistika koju dnevnik pokazuje može da bude subjektivna. Primjer tome je ako saberete sve ulove za godinu dana i saberete na koje ste sve varalice ostvarili ulov dobićete lako najlovniju varalicu. Ali najlovnija varalica ce vjerovatno biti ona koju ste i najviše upotrebljavali te godine. Tako da takve statistike nemojte uzimati zdravo za gotovo jer su očigledno subjektivne i mogu samo da odvedu razmišljanje u pogrešnom smjeru! Treba kroz dnevnik izdvojiti favorite za određena mjesta i određene situacije. Neke varalice će biti dobre u skoro svim situacijama, ali nema “univerzalne” varalice, pa i najlovnija nije uvijek i dobitna!!!!


OVAJ TEKST JE PREPISAN OD STRANE JEDNOG USPJEŠNOG RIBOLOVCA

 

	DNEVNIK  RIBOLOVA

	DATUM RIBOLOVA
	06.01.2007.
	 

	VODA
	RIJEKA
	 

	LOKACIJA
	SAVA-Bukevje
	 

	STANJE NA VODI
	 
	 

	STRUKTURA VODE
	dosta granja
	 

	VODOSTAJ
	minus 70 Rugvica
	 

	TEMP.VODE
	nepoznata
	 

	BISTRINA
	ne baš bistra
	 

	VREMENSKI USLOVI
	 
	 

	VRIJEME
	ugodno-sunčano
	 

	TEMP.ZRAKA
	10 stupnjeva
	 

	DOBA DANA
	poslijepodne i noć
	 

	TLAK ZRAKA
	1000 hPa
	 

	VJETAR
	bez vjetra
	 

	DOLAZAK/ODLAZAK
	16h-21 h
	 

	MJESEČEVE MJENE
	uštap 03.01. u 14sati 57min
	 

	KORIŠTENI MAMACI
	 
	 

	PRIRODNI MAMCI
	nisu korišteni
	 

	UMJETNI MAMCI
	 
	 

	OSTALO
	 
	 

	SILIKONCI
	 
	 

	VOBLERI
	husky jerk,shad rap(Rapala)
	 

	VRSTA ULOVA
	SMUĐ
	DEVERIKA

	KOLIČINA
	1
	1

	TEŽINA
	OKO 2 KG
	2 KG

	DUŽINA
	 60 CM
	50 CM

	VRIJEME ULOVA
	19-21 h
	17 h

	UKUPNI TROŠKOVI
	 
	 

	PRIJEVOZ
	60
	 

	HRANA
	0
	 

	PIĆE
	30
	 

	OSTALO
	0
	 

	SVEUKUPNO
	90
	KUNA

	NAPOMENA
	Ovdje napisati ostala zapažanja u ribolovu.Znači ono što će Vam koristiti kod slijedećeg izlaska u ribolov.




 


Ako nekome treba ideja kako bi to izgledalo,evo i primjer u excel tablici………………
Podatke o prognozi i ostalim vrijednostima možete naći na web adresi  http://meteo.hr/

Pozdrav i BISTRO želi Vam Kovačićek Siniša
Fishig Club „ZAGORJE“

